
ప్రధమాశ్వాసము









	వ.	
మఱియు నప్పరమపవిత్రక్షేత్రం బతివిచిత్రకిసలయకుసుమఫల పలాశ

రుచిర రుచక నిచుళ కరక కురువక వకుళ లికుచ పురఫలఫలినీతమాలకృత

మాల దేవదాళ హింతాల నారికేళ పారిభద్ర భద్ర దారుకా రంభారంభామలక

తిలక తృణరాజరాజ ధన పున్నాగనాగకేసర పాటలాఝూటలాశోకమ

ధూకకదంబాది తరుకదంబశిఖరసుఖాసీన కలకంఠకలాపికలాలాప

కలితంబై లలితమాలతీ లవంగ ఫలితావలీ వలయిత నికుంజపుంజ

పరిభ్రమద్భ్రమరమిథునమధుకఝంకారముఖరితంబై, సకలకాల

సంపుల్ల హల్లక కమల కువలయ కుముద సముదయానుమేయతోయ స్వచ్ఛ

జలాశయ శతసతతకేళీవిలోల మదకల కలహంస చక్రవాక బక బలాకాది

తానేకజలవిహగ జాల కోలాహల వాచాలిత దిక్చక్రవాళంబై, పుణ్య

జలపూర్యమాణ మాణవక కర కరకాముఖ ప్రభవ ఘుమ ఘుమ ధ్వని

మనోహరంబై, సమిత్కుశ కుసుమఫలపలాశ భారవహన పటువటు కాను

గమ్య మానాధ్యాపక పదక్రమపవిత్రతలంబై, విశాల పర్ణశాలాభ్యర్ణకీర్ణ

వన్యధాన్యచర్వణ గర్వితశాఖామృగ చంక్రమణ క్రమాలోక నాలోల

మునికన్యకాకటాక్ష కాంతి కల్పితానల్ప కువలయతోరణాలంకృతంబై,

పృధుల పీనభార మంధర రోమంధ బంధుర హోమధేను స్తన్యపాన సము

త్సుకవత్స వదన విగళిత పయః ఫేనస బిందుకశాద్వల స్థల విడంబిత

తారకాంబరతలంబై, ద్యుమణిమణి శిలాతల రక్తచందనోపలిప్త సప్తాశ్వ

మండల సమర్పితారుణ కరవీరకుసుమ విసరాభిరామంబై, యుపజాతి పరి

చయ పతత్రి పతత్ర పవన ప్రజ్జ్వలిత జ్వలన హుతాజ్యధారాదశ వితత పుణ్య

గంధానుబంధ ధూమధూపితాంతరిక్షంబై , నికటకుంజ కుటీర కుక్కుటకు

లోపయుజ్యమాన వైశ్వదేవ బలిక బళావశిష్ట పులకాంకితప్రదేశంబై, హరి

హర పూజాసమయ రణిత ఘంటాఘణఘణారవ శ్రవణ హరిణార్ధ కీలిత

గళిత ఘాసశకలంబై, ప్రతిశాఖాగ్ర లంఘన చటుల శాఖా మృగ నికరకర

పాతిత పరిపక్వఫలరస పూర్ణాలవాల తరుమూల శీతల స్ఫటిక శిలాతలా

స్తీర్ణవిస్తీర్ణమృగాజినాసీన మునిముఖ్య వ్యాఖ్యాయమాననానాశాస్త్రవిస్తరంబై,

నందనారామంబునుంబోలె సురసాలోపశోభితంబై, బృందావనంబునుంబోలెఁ

గృష్ణసారసంచారపూతంబై , నాకలోకంబునుంబోలె నమృతాహారస్థానంబై,

రాఘవసైన్యంబునుంబోలెఁ బనసనీలనలగజగవయగవాక్షోపలక్షితంబై,

గాంధర్వంబునుంబోలె శ్రుతిస్వరసంపూర్ణంబై, సముద్రంబునుంబోలె బాడబా

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 17 నవంబరు 2020న 12:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

